
				এই পাতাটির মুদ্রণ সংশোধন করা প্রয়োজন। 
সুরা মুমেন । న8(t


	। ১৫ + যে দিবস তাহারা ( কবর হইতে ) নিগমনকারী তখন ঈশ্বরের নিকটে তাছাদের কিছুই গুপ্ত থাকিবে না, অদ্যকার রাজত্ব কাহার ? একমাত্র পরাক্রান্ত ঈশ্বরের ণ" । ১৬। অদ্য প্রত্যেক ব্যক্তিকে তাহারা যাহা করিয়াছে তদনুরূপ বিনিময় দান করা হইবে, আদ্য অত্যাচার নাই, নিশ্চয় ঈশ্বর বিচারে সত্বর ১৭। তুমি ( হে মোহম্মদ, ) তাহাদিগকে সেই পুনরুত্থানদিনের ভয় প্রদর্শন কর, যখন শোকাকুলদিগের ( শোক ও ভয়ে ) হৃদয় গলদেশের নিকটস্থ হইবে, অত্যাচারীদিগের জন্য কোন দয়া হইবে না, কোন পাপ ক্ষমার অনুরোধকারীর (কথা) গৃহীত হইবে না। ১৮। দৃষ্টির অপকারিত ও অন্তর যাহা গোপন রাখে তাহা তিনি জানেন। ১৯ । এবং পরমেশ্বর যথার্থভাবে বিচার করিয়া থাকেন, এবং তাহারা তাহাকে ছাড়িয়া যাহাদিগকে আহ্বান করিয়া থাকে (সেই পুত্তলিকাদি ) কিছুই বিচার করে না, নিশ্চয় ঈশ্বর তিনি দ্রষ্টা শ্রোতা। ২০ । (র, ২)
	অর্থাৎ পরমেশ্বর প্রেরিত পুরুষদিগের পদ ও শ্রেণীর উন্নতিকারক। তিনি মহাপুরুষ আদমের পদ তাহার আত্মার সংশোধন দ্বারা সমুন্নত করিয়াছেন, মুহাকে আহ্বান দ্বারা এব্রাহিমকে বন্ধুতা দ্বারা মুসাকে সান্নিধ্য লাভ দ্বারা ঈসাকে বৈরাগ্য দ্বারা এবং মোহম্মদকে শফান্সত দ্বারা সমুন্নত করিয়াছেন। কেহ বলেন “ঈশ্বর শ্রেণী সকলের সমুমতি বিধায়ক" অর্থে, যাহাকে ইচ্ছা তিনি তত্ত্বজ্ঞানের আলোক छु? পদোন্নত করিয়া থাকেন বুঝায়। তিনি প্রেমিকদিগকে তাহাদের আত্মবিনাশ দ্বারা সমুন্নত করেন। যাহার প্রতি ইচ্ছা করেন জেব্রিল অবতারণ করিয়া থাকেন, অর্থাৎ জেব্রিল দ্বারা তাহাকে প্রেরিতত্ব পদে উন্নত করেন। (ত হে, )

অর্থাৎ কেয়ামতের দিন নিনাদকারী স্বৰ্গীয় দূত উচ্চৈঃস্বরে জিজ্ঞাসা করিবে যে অদ্যকার রাজত্ব কাহার ? সকলে বলিবে একমাত্র পরাক্রান্ত ঈশ্বরের। ( ত, হে, )

